1. მე-3 მუხლის „დ1“ პუნქტი შამოყალიბდეს შემდეგი რედაქციით:

„დ1)  დამოუკიდებელი საექთნო/საბებიო საქმიანობა – შესაბამისი საექთნო/საბებიო განათლების მქონე პირის პროფესიული საქმიანობა, რომლის შედეგებზედაც ის პასუხს აგებს საქართველოს კანონმდებლობით დადგენილი წესით;“.

2. „თავი IV“ სახელწოდება ჩამოყალიბდეს შემდეგი რედაქციით:

„ჯანმრთელობის დაცვის პერსონალის სახელმწიფო რეგულირება“.

3. 23-ე მუხლი ჩამოყალიბდეს შემდეგი რედაქციით:


„მუხლი 23.


1. ჯანმრთელობის დაცვის პერსონალის რეგულირების მიზანია საქართველოს მოსახლეობის ჯანმრთელობის დაცვა არაკომპეტენტური პერსონალის საქმიანობისაგან.


2.  ჯანმრთელობის დაცვის პერსონალის რეგულირების საფუძველი არის ჯანმრთელობის დაცვის პერსონალისათვის დამოუკიდებელი საქმიანობის უფლების მინიჭება.

3. ჯანმრთელობის დაცვის პერსონალიდან რეგულირებადია სამედიცინო (ექიმის) და ექთნის/ბებიაქალის პროფესიები.“.
4. 24-ე მუხლი ჩამოყალიბდეს შემდეგი რედაქციით:

„მუხლი 24.
1. დამოუკიდებელი საექიმო საქმიანობის უფლების მოპოვება ხორციელდება სერტიფიცირების საშუალებით. სერტიფიცირება არის სამედიცინო (საექიმო) პერსონალის პროფესიული ცოდნისა და პრაქტიკული უნარ-ჩვევების დონის შეფასება მედიცინის ცალკეულ სპეციალობაში, რაც ხორციელდება უნიფიცირებული სახელმწიფო სასერტიფიკაციო გამოცდის მეშვეობით.

2. დამოუკიდებელი საექთნო/საბებიო საქმიანობის მოპოვება ხორციელდება ექთანთა/ბებიაქალთა რეგისტრაციის გზით. რეგისტრაცია არის საექთნო/საბებიო პერსონალის პროფესიული ცოდნისა და პრაქტიკული უნარ-ჩევევების დადასტურება სახელმწიფოს მიერ  უნიფიცირებული სახელმწიფო სარეგისტრაციო გამოცდის მეშვეობით.“.
5. 26-ე მუხლი ჩამოყალიბდეს შემდეგი რედაქციით:

„მუხლი 26.  


1. ექიმთა სერტიფიცირება წარიმართება „საექიმო საქმიანობის შესახებ“ საქართველოს კანონის შესაბამისად.

2. ექთანთა/ბებიაქალთა რეგიტრაციის წესი და პირობები განისაზღვრება საქართველოს შრომის, ჯანმრთელობისა და სოციალური დაცვის მინისტრის ბრძანებით.“.
6. 27-ე მუხლი ჩამოყალიბდეს შემდეგი რედაქციით:


„მუხლი 28

დამოუკიდებელი საქმიანობის უფლება აქვს მხოლოდ შესაბამისი განათლების მქონე პირს, რომელმაც საქართველოს კანონმდებლობით დადგენილი წესით მიიღო დამოუკიდებელი საქმიანობის უფლების დამადასტურებელი სახელმწიფო დოკუმენტი (სახელმწიფო სერტიფიკატი, სახელმწიფო რეგისტრაცია)“.
7. 31-ე მუხლი ამოღებულ იქნეს.
8. 32-ე მუხლი ჩამოყალიბდეს შემდეგი რედაქციით:

„მუხლი 32. 

1. შრომის, ჯანმრთელობისა და სოციალური დაცვის სამინისტრო განსაზღვრავს:

            ა) საექიმო სპეციალობების ნუსხას;
              ბ) საექთნო/საბებიო სპეციალობათა ნუსხას
;

გ) ჯანმრთელობის დაცვის დაწესებულებებში დასაქმების უფლებისა და შესაბამისი განათლების მქონე ჯანმრთელობის დაცვის პერსონალის ნუსხას;
გ) იმ სამედიცინო სპეციალობების ნუსხას, რომლებშიც ეკრძალება მუშაობა ამა თუ იმ დაავადების მქონე დამოუკიდებელი სამედიცინო საქმიანობის სუბიექტს.

2. ექიმს დამოუკიდებელი საექიმო საქმიანობის უფლება აქვს მხოლოდ სახელმწიფო სერტიფიკატში (სერტიფიკატებში) აღნიშნულ სპეციალობაში (სპეციალობებში), გარდა იმ შემთხვევებისა, როცა პაციენტს სჭირდება გადაუდებელი სამედიცინო დახმარება ან/და აღენიშნება სიცოცხლისათვის საშიში მდგომარეობა და შესაბამისი სპეციალობის ექიმის მოძიება ვერ ხერხდება.“

9. 96-ე მუხლი ჩამოყალიბდეს შემდეგი რედაქციით:

„მუხლი 96. 


საექიმო, ფარმაცევტულ, საექთნო და ჯანმრთელობის დაცვის სხვა სპეციალობებში სწავლება მიმდინარეობს აკადემიური და პროფესიული განათლების ფორმით, მოქმედი კანონმდებლობის შესაბამისად. “

10.  დაემატოს შემდეგი შინაარსის 971-ე მუხლი:

„მუხლი 971.

1. აკადემიური ან პროფესიული განათლების მიღების შემდგომ ექთანს უფლება აქვს,  მონაწილეობა მიიღოს უწყვეტ პროფესიულ განვითარებაში.

2. საექთნო უწყვეტი პროფესიული განვითარების კომპონენტები და მათი აღიარება/წარმართვის წესი განისაზღვრება 
საქართველოს შრომის, ჯანმრთელობისა და სოციალური დაცვის მინისტრის ბრძანებით.“
11.  დაემატოს შემდეგი შინაარსის 981-ე მუხლი:

„მუხლი 981.


საექთნო/საბებიო აკადემიური ან პროფესიული საგანმანათლებლო პროგრამის კურსდამთავრებულს უფლება აქვს:


ა) განახორციელოს დამოუკიდებელი საექთნო/საბებიო საქმიანობა რეგისტრაციის მოპოვების შემდგომ;


ბ) საბაკალავრო პროგრამის დასრულების შემთხვევაში - სწავლო განაგრძოს სამაგისტრო საფეხურზე (პროფესიული ექთნის შემთხვევაში საბაკალავრო პროგრამებზე სწავლის გაგრძელება?);


გ) იმუშაოს ექთნის/ბებიაქალის უმცროს ექთნად/ბებიაქალად.“.
11. 99-ე მუხლი ჩამოყალიბდეს შემდეგი რედაქციით:
„მუხლი 99.
ექიმის დიპლომისშემდგომი განათლების (პროფესიული მზადების) და  უწყვეტი პროფესიული განვითარების საკითხები  რეგულირდება  „საექიმო საქმიანობის შესახებ“ საქართველოს კანონით.“

12.  ამოღებულ იქნეს მე-100 მუხლი.
13. 101-ე მუხლი ჩამოყალიბდეს შემდეგი რედაქციით:


„მუხლი 101.


აკადემიური უმაღლესი განათლების (ბაკალავრი, მაგისტრი, დიპლომირებული მედიკოსი/სტომატოლოგი, დოქტორი) და დიპლომირებული სპეციალისტების პროგრამების ფარგლებში მზადება განეკუთვნება საქართველოს განათლებისა და მეცნიერების სამინისტროს კომპეტენციას და რეგულირდება შესაბამისი კანონმდებლობით.“

14. 154-ე მუხლს დაემატოს შემდეგი შინაარსის მე-9 - მე-11 პუნქტები:
„9. საქართველოს შრომის, ჯანმრთელობისა და სოციალური დაცვის სამინისტრომ 2019 წლის 1 დეკემბრამდე შეიმუშაოს და დაამტკიცოს:

ა) ექთნების უწყვეტი პროფესიული განვითარების კომპონენტები და მათი აღიარება/წარმართვის წესი;
ბ) ექთანთა რეგისტრაციის წესი და პირობები.
10. საექთნო/საბებიო აკადემიური და პროფესიული საგანმანათლებლო პროგრამების კურსდამთავრებულებს 2020 წლის 1 იანვრიდან ეკრძალებათ დამოუკიდებელი საქმიანობა რეგისტრაციის მოპოვების გარეშე.

11. საექთნო/საბებიო აკადემიური და პროფესიული საგანმანათლებლო პროგრამების 2020 წლის 1 იანვრამდე კურსდამთავრებულებს 2023 წლის 1 იანვრიდან ეკრძალებათ დამოუკიდებელი საქმიანობა რეგისტრაციის მოპოვების გარეშე.“.
�პროფესიული პასუხისმგებლობის საკითხი....


�სპეციალობების შემდგომი აღიარების საკითხი (მექანიზმი მოსაფიქრებელია).....


�თუ ინსტიტუციური აკრედიტაცია.....


�ეს ალბათ ამ კანონონის თემა არ არის... ვფიქრობ, უნდა დარეგულირდეს უმაღლესი და პროფესიული განათლების შესახებ კანონით....





